
vAsudevastutiH Aitareya’s Hymn to Lord VAsudeva

ஐதேரேயக்ரு’தா வாஸுதே³வஸ்துதி:

நமஸ்துப்⁴யம் ப⁴க³வதே வாஸுதே³வாய தீ⁴மஹி ।
ப்ரத்³யும்நாயாநிருத்³தா⁴ய நம:ஸங்கர்ஷணாய ச ॥ 187॥
நமோ விஜ்ஞாநமாத்ராய பரமாநந்த³மூர்தயே ।
ஆத்மாராமாய ஶாந்தாய நிவ்ரு’த்தத்³வைதத்³ரு’ஷ்டயே ॥ 188॥
ஆத்மாநந்தா³நுருத்³தா⁴ய ஸம்யக்தயக்தோர்மயே நம: ।
ஹ்ரு’ஷீகேஶாய மஹதே நமஸ்தேऽநந்தஶக்தயே ॥ 189॥
வசஸ்யுபரதே ப்ராப்யோ ய ஏகோ மநஸா ஸஹ ।
அநாமரூபசிந்மாத்ர: ஸோऽவ்யாந்ந:ஸத³ஸத்பர:॥ 190॥
யஸ்மிந்நித³ம் யதஶ்சேத³ம் திஷ்ட²த்யபைதி ஜாயதே ।
ம்ரு’ண்மயேஷ்விவ ம்ரு’ஜ்ஜாதிஸ்தஸ்மை தே ப்³ரஹ்மணே நம:॥ 191॥
யம் ந ஸ்ப்ரு’ஶந்தி ந விது³ர்மநோபு³த்³தீ⁴ந்த்³ரியாஸவ: ।
அந்தர்ப³ஹிஶ்ச விததம் வ்யோமவத்ப்ரணதோऽஸ்ம்யஹம் ॥ 192॥
தே³ஹேந்த்³ரியப்ராணமநோதி⁴யோऽமீ யத³ம்ஶப்³த்³தா: ⁴ ப்ரசரந்தி கர்மஸு ।
நைவாந்யதா³லோஹமிவ ப்ரதப்தம் ஸ்தா²நேஷு தத்³த்³ரு’ஷ்டபதே³ந ஏதே ॥ 193॥
சதுர்பி⁴ஶ்ச த்ரிபி⁴ர்த்³வாப்⁴யாமேகதா⁴ ப்ரணமாமி தம் ।
பூர்வாபராபரயுகே³ ஶாஸ்தாரம் பரமீஶ்வரம் ॥ 194॥
ஹித்வா க³தீர்மோக்ஷகாமா யம் ப⁴ஜந்தி த³ஶாத்மகம் ।
தம் பரம் ஸத்யமமலம் த்வாம் வயம் பர்யுபாஸ்மஹே ॥ 195॥
ௐ நமோ ப⁴க³வதே மஹாபுருஷாய மஹாநுபா⁴வாய விபூ⁴திபதயே
ஸகலஸாத்வதபரிவ்ரு’ட⁴நிகரகரகமலோத்பலகுட்³மலோபலாலிதசரணாரவிந்த³-
யுக³ள பரமபரமேஷ்டி²ந்நமஸ்தே ॥ 196॥
தவாக்³நிராஸ்யம் வஸுதா⁴ங்க்⁴ரியுக்³மம் நப: ⁴ ஶிரஶ்சந்த்³ரரவீ ச நேத்ரே ।
ஸமஸ்தலோகா ஜட²ரம் பு⁴ஜாஶ்ச தி³ஶஶ்சதஸ்ரோ ப⁴க³வந்நமஸ்தே ॥ 197॥

ஐதேரேயக்ரு’தா வாஸுதே³வஸ்துதி:

ஜந்மாநி தாவந்தி ந ஸந்தி தே³வ நிஷ்பீட்³ய ஸர்வாணி ச ஸர்வகாலம் ।
பூ⁴தாநி யாவந்தி மயாத்ர பீ⁴மே பீதாநி ஸம்ஸாரமஹாஸமுத்³ரே ॥ 198॥
ஸம்பச்சி²லாநாம் ஹிமவந்மஹேந்த்³ரகைலாஸமேர்வாதி³ஷு நைவ தாத்³ரு’க் ।
தே³ஹாநநேகாநநுக்³ரு’ஹ்ணதோ மே ப்ராப்தாஸ்தி ஸம்பந்மஹதீ ததே²ஶ ॥ 199॥
ந ஸந்திதே தே³வ பு⁴வி ப்ரதே³ஶா ந யேஷு ஜாதோऽஸ்மி ததா² விநஷ்ட: ।
பூ⁴த்வா மயா யேஷு ந ஜந்தவஶ்ச ஸம்ப⁴க்ஷிதோ வா ந ச பூ⁴தஸங்கை: ⁴ ॥ 200॥
ஶோகாபி⁴பூ⁴தஸ்ய மமாஶ்ரு தே³வ யாவத்ப்ரமாணம் பதிதம் ப⁴வேஷு ।
தாவத்ப்ரமாணம் ந ஜலம் பயோதா³முஞ்சந்தி தி³வ்யைரபி வர்ஷலக்ஷை:॥ 201॥
மந்யே த⁴ரித்ரீபரமாணுஸங்க்²யாமுபைதி பித்ரோர்க³ணநா ந மஹ்யம் ।
மித்ராவ்யமித்ராண்யநுஜீவ்யப³ந்தூ⁴ந்ஸங்க்²யாதுமீஶோऽஸ்மிந தே³வதே³வ ॥ 202॥
த்வய்யர்பிதம் நாத² புந: புநர்மே மந:ஸமாக்ஷிப்ய ஸுது³ர்த்³த⁴ராரி ।
காமோ வஶம் க்ரத⁴முகை:²ஸஹாயை: கரோதி கிம் தத்³ப⁴க³வந்கரோமி ॥ 203॥
ஸோऽஹம் ப்⁴ரு’ஶார்த: கருணாகரஸ்த்வம் ஸம்ஸாரக³ர்தே பதிதஸ்ய விஷ்ணோ ।
மஹாத்மநாம் ஸம்ஶ்ரயமப்⁴யுபேதோ நைவாவஸீத³த்யபி து³ர்க³தோऽபி ॥ 204॥
பராயணம் ரோக³வதோ ஹி வைத்³யோ மஹாப்³தி⁴மக்³நஸ்ய ச நௌர்நரஸ்ய ।
பா³லஸ்ய மாதாபிதரௌ ஸுகோ⁴ரஸம்ஸாரகி²ந்நஸ்ய ஹரே த்வமேவ ॥ 205॥
ப்ரஸீத³ஸர்வேஶ்வர ஸர்வபூ⁴த ஸர்வஸ்ய ஹேதோ பரமார்த²ஸார ।
மாமுத்³த⁴ராஸ்மாது³ருது:³க²ஸங்கா⁴த்ஸம்ஸாரக³ர்தாத்ஸ்வபரிக்³ரஹேண ॥ 206॥
க்ஷ்ரு’த்த்ரு’ட்த்ரிதா⁴துபி⁴ரிமம் முஹுரர்த்³யமாநம்
ஶீதோஷ்ண வாதஸலிலைரிதரேதராச்ச ।
காமாக்³நிநாச்யுத ருஷா ச ஸுது³ர்ப⁴ரேண
ஸம்பஶ்யதோ மம உருக்ரம ஸீத³தோ ஹி ॥ 207॥
ப⁴வந்து ப⁴த்³ராணி ஸமஸ்ததோ³ஷா: ப்ரயாந்து நாஶம் ஜக³தோऽகி²லஸ்ய ।
மயாத்³ய ப⁴க்த்யா பரமேஶ்வரே ப்ரபௌ⁴ ஸ்துதே ஜக³த்³தா⁴தரி வாஸுதே³வே ॥ 208॥
யே பூ⁴தலே யே தி³வி சாந்தரிக்ஷே ரஸாதலே ப்ராணிக³ணாஶ்ச கேசித் ।
ப⁴வந்து தே ஸித்³தி⁴யுஜோ மயாத்³ய ஸ்துதே ஜக³த்³தா⁴தரி வாஸுதே³வே ॥ 209॥
அஜ்ஞாநிநோ ஜ்ஞாநவிதோ³ ப⁴வந்து ப்ரஶாந்திபா⁴ஜ:ஸததோக்³ரசித்தா: ।
மயா ச விஶ்வம்ப⁴ரணே ஹ்யநந்தே ஸ்துதே ஜக³த்³தா⁴தரி வாஸுதே³வே ॥ 210॥

2 sanskritdocuments.org



ஐதேரேயக்ரு’தா வாஸுதே³வஸ்துதி:

ஶ்ர்ரு’ண்வந்தி யே மே ஸ்துவதஸ்ததா²ந்யே பஶ்யந்தி யே மாமித³மீரயந்தம் ।
தே³வாஸுராத்³யா மநுஜாஸ்திரஶ்சோ ப⁴வந்து தேऽப்யச்யுதயோக³பா⁴ஜ:॥ 211॥
யே சாபி மூகா விகலேந்த்³ரியத்வாத்பட²ந்தி நோ நைவ விலோகயந்தி ।
பஶ்வாத³ய: கீடபிபீலிகாத்³யா ப⁴வந்து தேऽப்யச்யுதயோக³பா⁴ஜ:॥ 212॥
நஶ்யந்து து:³கா²நி ஜக³த்யபேது லோபா⁴தி³கோ தோ³ஷக³ண: ப்ரஜாப்⁴ய: ।
யதா²த்மநி ப்⁴ராதரி சாத்மஜே வா ததா² நரஸ்யாஸ்து ஜநேபி பா⁴வ:॥ 213॥
ஸம்ஸாரவைத்³யைऽகி²லதோ³ஷஹாநிவிசக்ஷணே நிர்வ்ரு’திஹேதுபூ⁴தே ।
ஸம்ஸாரப³ந்தா:⁴ ஶிதி²லீப⁴வந்துஹ்ரு’தி³ஸ்தி²தேஸர்வஜநஸ்யவிஷ்ணௌ॥ 214॥
பாபம் ப்ரணாஶம் மம ச ப்ரயாது யந்மாநஸம் யச்ச கரோமி வாசா ।
ஶரீரமப்யாசரிதம் ச யந்மே ஸ்ம்ரு’தே ஜக³த்³தா⁴தரி வாஸுதே³வே ॥ 215॥
யதா²ஹி வா வாஸுதே³வேதி ப்ரோக்தே ஸங்கீர்த்தநே விஷ்ணுப⁴க்தஸ்ய வாபி ।
ஸ்ம்ரு’தே ஹரௌ வாபி ப்ரயாதி பாபம் ஸத்யேந மே நஶ்யதாம் தேந பாபம் ॥ 216॥
மூடோ⁴ऽயமல்பமதிரல்பவிசேஷ்டிதோऽயம்
க்லிஷ்டம் மநோऽபி விஷயைர்மயி ந ப்ரஸங்கி³ ।
இத்த²ம் க்ரு’பாம் குரு மயி ப்ரணதேऽகி²லேஶ
த்வாம் ஸ்தோதுமம்பு³ஜப⁴வோऽபி ஹி தே³வ நேஶ:॥ 217॥
ஸ த்வம் ப்ரஸீத³ ப⁴க³வந்குரு மய்யநாதே²
விஷ்ணோ க்ரு’பாம் பரமகாருணிக: கில த்வம் ।
ஸம்ஸாரஸாக³ரநிமக்³நமநந்த தீ³ந-
முத்³த⁴ர்துமர்ஹஸி ஹரே புருஷோத்தமோஸி ॥ 218॥
இதி ஶ்ரீஸ்காந்தே³ மஹாபுராணே ஏகாஶீதிஸாஹஸ்ர்யாம் ஸம்ஹிதாயாம் ப்ரத²மே
மாஹேஶ்வரக²ண்டே³கௌமாரிகாக²ண்டே³ஶ்ரீவ்ரு’த்³த⁴வாஸுதே³வமாஹாத்ம்யவர்ணந
ஐதேரேயப்³ராஹ்மணசரித்ரவர்ணநம் நாம த்³விசத்வாரிம்ஶோऽத்⁴யாயே
வாஸுதே³வஸ்துதி:ஸமாப்தா ।
- ॥ ஸ்கந்த³மஹாபுராண । மாஹேஶ்வரக²ண்டே³ கௌமாரிகாக²ண்டே³ । அத்⁴யாய:
42.187-218॥

ஐதேரேயக்ரு’தா வாஸுதே³வஸ்துதி:

The verses 187-193 196 occur in bhAgavatapurANa

ShaShThaskandhaH (6) adhyAya 16 verses 18-25

